
 
 
ᑐᓴᕋᑦᓭᑦ 

ᑐᓴᕐᑕᐅᑲᐱᒋᐊᓖᑦ 

 

ᑲᑎᕕᐅᑉ ᐳᓖᓯᖏᑦ ᐊᒻᒪᓗ ᒪᓐᑐᔨᐊᓪ ᐳᓖᓯᖏᑦ ᐃᑉᐱᒍᓱᖃᑎᒌᑦᑐᑦ ᒪᓐᓂᑐᔨᐊᓚᒥ 

 

ᑰᑦᔪᐊᖅ, ᓅᕕᒻᐱᕆ 11, 2019 – ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ (ᑫᐋᔩ) ᑐᑭᒧᐊᑦᑎᓯᔨᖓ, ᔨᐊᓂᕙ 

ᒪᓂᒃ, ᐊᒻᒪᓗ ᑲᑎᕕᐅᑉ ᐳᓖᓯᖏᑦᑕ ᐊᖓᔪᕐᖄᖓ, ᔮᓐ-ᐱᐊᕐ ᓚᕈᔅ, ᐃᓚᐅᓚᐅᕐᑑᒃ ᑲᑐᑦᔨᔪᑦ 

ᐃᑉᐱᒍᓱᓐᓂᖏᓐᓄᑦ ᒪᓐᑐᔨᐊᓪ ᐃᓪᓗᒐᓴᕐᑕᖃᕐᓂᖓᓂ ᐃᓚᒋᑦᓱᒍ ᓄᓇᖃᕐᖄᑐᕕᓃᑦ ᑐᑦᑕᕕᖓ ᐳᓖᓯᖓ 

ᒪᓐᑐᔨᐊᓪ ᐳᓖᓯᖏᑦᑕ Service de police de la Ville de Montréal (SPVM), ᑲᕐᓗᔅ ᑎᐊᓐᔨᓕ, 

ᑲᑎᓯᑦᓱᑎᒃ ᐃᓄᓐᓂᒃ ᓄᓇᕐᓚᐅᑉ ᕿᑎᖓᓂᒥᐅᓂᒃ ᐊᒻᒪᓗ ᑭᖕᖒᒪᔭᖏᓐᓂᒃ ᑐᑭᓯᒋᐊᕐᕕᒋᑦᓱᒋᑦ. 

ᐊᕐᕌᒍᓂ ᐊᒥᓲᓕᕐᑐᓂ, ᐱᓇᓱᐊᖃᑎᒌᑉᐸᓕᐊᓯᒪᓕᕐᑐᑦ ᑲᑎᕕᐅᑉ ᐳᓖᓯᖏᑦ ᐊᒻᒪᓗ ᒪᓐᑐᔨᐊᓪ ᐳᓖᓯᖏᑦ, 

ᐱᓗᐊᕐᑐᒥᒃ ᐃᑲᔪᕐᑎᒌᒍᑎᖃᕐᓱᑎᒃ ᐃᓄᓐᓂᒃ ᐊᓯᐅᕙᑦᑐᓂᒃ. ᑲᑐᑦᔮᓖᑦ ᐃᑉᐱᒍᓱᑦᑏᑦ ᓲᖑᓯᑎᑦᓯᓚᖓᔪᑦ 

ᐳᓖᓯᓂᒃ ᐃᓄᐃᑦ ᒪᓐᑐᔨᐊᓚᒥᐅᑦ ᐃᑲᔪᕐᓯᔭᐅᑦᓯᐊᓚᕿᑎᓪᓗᒋᑦ.  

 

ᐳᓖᓯ ᑎᐊᓐᔨᓕ ᓇᓗᓀᕐᓯᓯᐊᓚᐅᕐᑐᖅ ᐳᓖᓰᑦ ᐃᑲᔪᕐᑎᒌᓐᓂᖓ ᐅᖄᖃᑎᒌᑦᓯᐊᕈᓐᓇᓚᕿᐅᑕᐅᓯᒪᓕᕐᒪᑦ 

ᑕᕐᕋᒦᑦᑐᓄᑦ ᐊᒻᒪᓗ ᒪᓐᑐᔨᐊᓚᒦᑦᑐᓄᑦ ᐃᓄᐃᑦ ᐊᒥᓲᒻᒪᑕ ᐱᔭᕐᓃᑐᒃᑰᐸᑦᑐᑦ ᓱᖏᐅᑎᒐᓱᐊᕐᓱᑎᒃ ᓄᓇᕐᓚᓂ 

ᐃᓅᓯᕐᒧᑦ. ᐃᓄᐃᑦ ᐊᓯᐅᕙᑦᑐᑦ ᐱᓗᐊᕐᑐᒥᒃ ᐋᓐᓂᓇᕐᐸᒪᑕ ᐊᒻᒪᓗ ᐱᒻᒪᕆᐅᑦᓱᓂ ᐃᓚᖏᑦ 

ᑐᓴᐅᒪᑎᑕᐅᑲᐱᑉᐸᒋᐊᖃᕐᓂᖏᑦ. ᒥᓯᐊᓪ ᒪᕐᑌ, ᑲᑎᕕᐅᑉ ᐳᓖᓯᖏᑦᑕ ᐊᔪᖀᒋᐊᕐᑎᖓ, ᑐᓴᕐᑕᐅᑎᑦᓯᓚᐅᕐᒥᔪᖅ 

ᐃᓪᓗᓭᓪᓘᓂᐅᑉ ᐱᓀᓗᑕᐅᓂᖓᓂᒃ ᓵᖕᖓᔭᐅᒋᐊᖃᕐᐸᓱᓂ ᓄᓇᖃᕐᖄᑐᕕᓂᕐᓄᑦ ᒪᓐᑐᔨᐊᓚᒥᐅᓄᑦ ᐊᒻᒪᓗ 

ᑮᖕᖒᒪᓇᕐᐸᓱᑎᒃ ᐃᑲᔪᕐᑎᓭᑦ ᓄᓇᕐᓚᓂ ᓱᒃᑰᖏᑦᑐᓂᒃ ᐃᓪᓗᑖᕆᐊᓖᑦ. 

 

ᔨᐊᓂᕙ ᒪᓂᒃ ᑐᓴᕐᑎᓯᓚᐅᕐᑐᖅ ᐃᑲᔪᕐᑎᒌᑦᓯᐊᓂᖏᒃ ᑲᑎᕕᐅᑉ ᐳᓖᓯᖏᑦᑕ ᐊᒻᒪᓗ ᒪᓐᑐᔨᐊᓪ ᐳᓖᓯᖏᑦᑕ 

ᐱᒻᒪᕆᐅᒻᒪᑕ ᐃᓄᐃᑦ ᒪᓐᑐᔨᐊᓚᒥᐅᑉ ᐊᑦᑕᓀᑦᑐᒦᒋᐊᖃᕐᓂᖏᓐᓄᑦ ᐊᒻᒪᓗ ᖃᓄᐃᖕᖏᓯᐊᕆᐊᖃᕐᓂᖏᓐᓄᑦ.  

 

ᑕᐅᕐᓯᔭᐅᒍᑎᒋᑦᓱᒋᑦ, ᒪᓐᑐᔨᐊᓪ ᐳᓖᓯᖏᑦ ᓄᓇᕕᓕᐊᓛᕐᑐᑦ ᖃᐅᔨᑦᓯᐊᕆᐊᕐᑐᓗᑎᒃ ᐃᓄᐃᑦ ᐱᐅᓯᖏᓐᓂᒃ 

ᐊᒻᒪᓗ ᐃᓅᒡᒍᓯᖏᓐᓂᒃ. 

ᐅᖄᕕᐅᒍᓐᓇᑐᖅ:  

ᒫᓯᐅ ᐸᐱᓗᓐ-ᑕᕐᕗ  

ᐃᓄᐃᑦ ᑐᓴᕆᐊᓕᖏᓐᓂᒃ ᑲᒪᔨ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᐅᖄᒍᑎᖓ: 819-964-2961, ext. 2383  

media@krg.ca  

 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ ᐯ 

ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 55 ᖁᓛᓂ 

ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 


